
				এই পাতাটির মুদ্রণ সংশোধন করা প্রয়োজন। 
So
এলিজিবেথ ।
অনুভব করা যায়, অবশিষ্ট আট মাস অত্যন্ত শীত। পূীত ঋতুতে দিবানিশি উত্তর দিকহইতে বায়ু বহিতে থাকে এবং সঙ্গে সঙ্গে হিমকম। সকল বর্ষণ হয়। সেই হিম এত তীক্ষ যে অশ্বিন মাসের মধ্যেই তবল নদীর জল এককালে সংহত হইতে থাকে । হিমানী এত অধিক পরিমাণে পতিত হয়, যে তাহ। জ্যৈষ্ঠ মাস পর্যন্ত দ্রব না হইয়া সমান ভাবে থাকে । ঐ মাসের শেষে তাছা গলিতে আরম্ভ হয় । তখন বৃক্ষ সকল নবমঞ্জরীতে সুশোভিত হয়। রবিশস্যে ক্ষেত্রের শোভার তার ইয়ত্তা থাকে না। এই রূপে দুই তিন দিন কাল ক্রমাগত স্থৰ্যকিরণে সন্তপ্ত হইলে ভূজ গাছ সকল মুকুলিত এবং প্রফুল্ল সুরভি কুসুমের সৌরভে দিক সকল আমোদিত হইতে থাকে। জলাময় ভূমিতে যে সকল শৈবালাদি জন্মে, তখন সে সকল ও ফুল ধরিতে থাকে। রাজহংস, বন্যহংস প্রভৃতি জলচর পক্ষিগণ দ্রবীভূত হ্রদের উপরি সস্তরণ করিতে আরম্ভ করে। বক, সারস, চক্ৰবাক প্রভৃতি পক্ষির নানা স্থানহইতে ক্ষুদ্র ক্ষুদ্র তৃণ সকল আহরণ করিয়া আপন আপন কুলায় নিম্মাণে প্রবৃত্ত হয়। বনমধ্যে কাঠবিড়াল সকল বৃক্ষহইতে বৃক্ষ স্তরে লাফাইয়া যায়, এবং তাছার পত্র ও মুকুল প্রভূতি ভক্ষণ করে । এতাদৃশ হিমপ্রধান দেশের নিবাসি লোকের পরম সুখে কাল যাপন করে। কিন্তু হতভাগ্য নিবৰ্বাসিতগণের পক্ষে তথায় কাল যাপন করা যে কি পৰ্য্যন্ত ক্লেশকর, তাছা বর্ণন করিয়া ব্যক্ত করা দুর্ঘট ।
তবলস্ক ও ইশিমের মধ্যে তবল নদীর ধীরে ধীরে যে সকল গ্রাম আছে, নিৰ্ব্বাসিতগণের অধিকাংশই সেই স্থানে বাস করে, অবশিষ্টের প্রান্তরের যেখানে সেখানে কুটীর বাধিয়া অবস্থিতি করে। ঐ সকল লোকের মধ্যে কতকগুলি লোক কেবল রাজার আনুকূল্যে জীবন যাপন করে। অপ

